A Confederacion Hidrografica estudara as deficiencias de ordenamento do rio Rato no PXOM de Lugo

Lugo, 28 de xaneiro do 2013.- Representantes de Rios con Vida, Asociacién para a Defensa
Ecol6xica de Galiza e Asociacion Galega de Custodia do Territorio reunironse onte en Ourense
co Presidente da Confederacién Hidrografica Mifio-Sil, organismo encargado de velar pola
proteccién da rede fluvial nesta bacia, da que forma parte o rio Rato, para abordar as
deficiencias da ordenacion proposta polo novo Plan xeral de Lugo no tramo do Rato
abranguido entre o Poligono de O Ceao e a Ponte de Paradai, ordenacién que se atopa
actualmente pendente de aprobacion definitiva pola Xunta. Nesta xuntanza, o Presidente da
Confederacién, Francisco Marin, comprometeuse a estudar o problema exposto, asi como a
velar pola legalidade no que a atinxe & proteccion do dominio publico hidraulico e & proteccion
fronte &s inundaciéns.

Os citados colectivos ecoloxistas -promotores dun estudo recente que delimita 0 mencionado
tramo fluvial e as stas zonas inundables-, expuxeron que os informes emitidos pola
Confederacién Hidrogréafica sobre o Plan xeral non advertiron da falta de identificacion de
numerosos tramos fluviais, o que favoreceu que distintas propostas incompatibles coa sua
proteccion se mantiveran ata a version actual do Plan Xeral.

Por desgraza, tratase dun problema bastante repetido en moitos municipios de Galicia —“o pais
dos mil rios”-, onde a planimetria sobre a que se elaboran os plans urbanisticos non identifica

grande numero de tramos fluviais existentes, -deficiencia que, en moitas ocasiéns afecta a
decenas de quilometros dentro dun mesmo municipio-, 0 que, unido & falta de rigor coa que se
analizan estes aspectos na tramitacién dos plans, fai que ditos tramos queden na mais
completa indefension fronte a todo tipo de agresiéns.

No caso do rio Rato, o Plan xeral de Lugo propdn sobre o seu leito e as suas marxes
inundables un vial de medio quildbmetro de longo e zonas destinadas a acoller edificios publicos
-nas proximidades da ponte de Paradai e do centro comercial As Termas-. Asi mesmo, inclue
terreos inundables dentro dun ndcleo rural proximo, posibilitando que poidan edificarse no
futuro, malia ao risco que isto representa.

Na reunion, sublifiouse a reticencia municipal a identificar o trazado do rio Rato no Plan xeral e
a revisar as suas deficientes propostas, asi como o feito de que, tras ter eliminado do Plan a
proposta de equipamentos sobre terreos inundables nun sector urbanizable préximo & Ponte de
Paradai (“UZPI-4.R” na version inicial do Plan, actualmente “S-13.R”), o Concello volvera a
incorporar dita proposta, desatendendo as advertencia e reparos formulados ao respecto polos
departamentos autonémicos competentes en materia urbanistica e ambiental, asi como pola
propia Confederacion Hidrografica.

Ademais de por en risco a seguridade das persoas e desaproveitar un recurso natural, coa
materializacion das propostas do Plan Xeral perderiase unha oportunidade histérica para
conquerir o desexado parque lineal da cidade, obxectivo ao que se refire o propio Plan Xeral e
o cal pasaria por enlazar pola parte norte da cidade os parques executados pola propia
Confederacién ao longo dos rios Mifo e Rato.

Os colectivos informaron & Confederacion do Mifio-Sil doutras irregularidades e riscos que
afectan ao rio Rato, como a tramitacidén de plans urbanisticos recentes sen o seu preceptivo
informe, ou o incumprimento do deber municipal de mantemento da rede de colectores,
responsable da desaparicion do caudal en varios tramos do rio. Todo isto ameaza a

supervivencia das especies vinculadas ao medio acuicola, algunhas delas clasificadas como
vulnerables, como o espifiento ou a ra ibérica.

Este tipo de propostas non sé contravefien o ordenamento, que require a conservacion do
trazado natural dos leitos e prohibe nas zonas inundables a edificacion e calquera actuacion
que poida obstruir a evacuacidn das augas, senon que constitien un verdadeiro despropdsito
ante os cada vez mais frecuentes e lesivos fendmenos de inundacién -como os acontecidos
recentemente en moitos rios galegos e noutros da xeografia espafnola-, cuxos danos verianse
agravados por esta clase de erros de planificacion. E € que as zonas inundables ... inindanse.

As imaxes que se acomparfan foron tomadas estes dias na bacia medio-alta do rio Rato.

